
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
অমর প্রেম ভয়ে-ভয়ে তাহার পাশে বসিল। লতিকা তাহার দিকে চাহিয়া দেখিল—কিছু বলিল না। | সেজ মেয়ে কথিকা মেয়ে-স্কুলে পড়ে। ৪টা বাজিবার একটু পরেই সে বই শ্লেট লইয়া শুষ্কমুখে ফিরিল। তাহার বয়স ১১ বৎসর। ঘরে ঢুকিয়াই বই শ্লেট কুলুঙ্গিতে ফেলিয়া সে বলিল—মা, বড্ড খিদে লেগেছে, কিছু হয় নি ? বলিয়া ক্ষুধিত দৃষ্টিতে মায়ের দিকে চাহিল।।
সুহাসিনী মেয়ের শুষ্ক মুখের দিকে চাহিয়া তাহাকে আর রূঢ় কথা বেশী বলিতে পারিলেন না। কিন্তু রাগটুকু যথাসম্ভব বজায় রাখিয়া বলিলেন, কি করে হবে খাবার। নিজে তাে আর চারখানা হাত বের করতে পারিনে। লতিকে আমি কতক্ষণ থেকে বলছি—যা ওদের নিয়ে একটু বাড়ুয্যেদের বাড়ী থেকে বেড়িয়ে আয়, আমি ততক্ষণ খাবারটা করে নিই। তা মেমের বয়ে গিয়েছে সে কথা শুনতে। শেষে ঘা কতক খেয়ে ওদের বাড়ী গেল। | কণিকা বলিল, দিদিতো ওদের বাড়ী যায় নি। বাহিরের বােয়াকে বসে রয়েছে সে। দাও, আমায় দাও আমি রুটি বেলে দিচ্ছি। রােসাে হাত-পাটা ধুয়ে আসি।
বলিয়া কথিকা চট করিয়া হাত মুখ ধুইয়া আসিয়া রুটি বেলিতে বসিয়া গেল।
| রুটি বেলিতে বেলিতে কথিকা বলিল, দিদি ওদের বাড়ী যায়নি ভালই হয়েছে। ওরা কেমন ধারা লােক।
রুটি সেঁকিতে সেঁকিতে সুহাসিনী বলিল—কেন ওরা কি কল্পে ?

		 এই পাতা শেষ সম্পাদিত হয়েছে ১১:২৭টার সময়, ১৫ সেপ্টেম্বর ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

